
HE KAUPAPA MAHI PŪTAIAO
TAU 9 

TE MARAUTANGA O AOTEAROA KAUPAE 3/4 PŪTAIAO

TE AO AHUPŪNGAO

E 6 NGĀ AKORANGA ME NGĀ MAHI  

TE PŪORU 
He mahere kaupapa mahi – Tau 9 Pūtaiao – Te Pūoru 

	Tauira:
	Katoa
	Kaupapa Māori: 

	Te mōhiotanga o te kaiako:
	He āhua mōhio
	He iti

	Ngā wāhanga ako:
	Pūtaiao
	Tāne 

	Marautanga-take
	Pūtaiao
	

	Whenu:
	Te Ao Ahupūngao
	Ranginui

	Kawa:
	Te wānanga me ngā ariā ahupūngao
	

	Taumata:
	3/4
	

	Ingoa:
	Te Pūoru
	Tānerore; Hineraumati; Hineraukatauri.

	Ngā whāinga hei whakatutuki:
	Ko ā ngā tauira:

· he whakamōhio, he whakaahua hoki i ngā ritenga o ngā āhuatanga ahupūngao e kitea noatia ana i te takiwā e oreore ana, e pana ana, e hikohiko ana, e tōtō ana, e mārama ana, e oro ana, e ngaru ana, e wera ana. Hei tauira; whakamōhiotia, whakaahuatia hoki te pānga o ngā tōpana(te pā me te pākore) ki te oreorenga o tētahi mea; whakamōhiotia, whakaahutia hoki ētahi tauira pūngao noa o te takiwā, ngā momo o te pūngao, ngā huringa pūngao. (Te wānanga me ngā ariā ahupūngao)
	Tāwhirimatea

	
	· he mārama ki te tāhū o te whare pūtaiao me tōna ao mārama, he wā nā, ka whai tāhū anō te whare hei wānanga pūtaiao (Te ao mārama o pūtaiao);
	

	
	· he whakapakari i te pātaka mōhiotanga, he ohu te tikanga e wānanga tahi ai ngā kōrero (Te pou wānanga o Pūtaiao);
	

	
	· he whiu pātai, he kimi kōrero, he wānanga tauira ngāwari, he tirotiro hoki kia hua mai ai he whakamāramatanga māmā (Te pou wānanga o Pūtaiao);
	

	
	· Me tīmata ki te whakamahi i ngā momo tohu, tikanga, kupu pūtaiao hoki. (Te whakawhitiwhiti kōrero pūtaiao);
	

	Ngā pūkenga matua:
	Te katoa
	

	Tirohanga:
	Te Pūoro
	

	Wāhi:
	Aotearoa.
	Aotearoa.

	Ngā akoranga:
	6+
	


	Hei Mahi:
	1.  Te wānanga o Pūngaoro 
	Rangahau

	
	2.  Te ngaruoro
	Tāhū kōrero

	
	3.  Te tangi me te rongo  
	Reo Māori

	
	4.  Tō Neherā Pūoru: Tuhia he kōrero. 
	Whakawhenua

	
	5+.  Te hanga taonga pūoru; te pakiwaitara hei waiata ā-ringa
	Te Hao

	
	6.  Te haka 
	Whakawhenua

	Tikanga Māori:
	Kohinga 2 - Te Rangi Tikanga Māori 
	Whakairo, reo Māori, whainga tapuwae, kauhau, wānanga, waiata, mihi.

	Reo Māori:
	Kohinga 3 – Te Rangi Reo Māori
	He kupu

	Rauemi:
- Kohinga 1
	PM Ryan: The Reed Dictionary of Modern Māori
	

	
	http://www.tki.org.nz/r/technology/curriculum/rsnz/taonga_e.php#1 (he rīpene whakata, he pukapuka, he kaupapa mahi pae tawhiti)
	

	
	http://www.aucklandmuseum.com/site_resources/library/Education/Teachers_Guide/Teacher_Resources_Library/Māori_Education_Kits/Māori_07HeTaongaMāori_1_.pdf whārangi 8
	

	
	http://www.carving.co.nz/pūoru.html 
	

	
	http://whakaahua.māori.org.nz/music.htm
	

	
	http://www.aotearoa.co.nz/neptunes/index.html 
	

	
	http://www.teara.govt.nz/1966/M/MāoriMusic/MusicalInstruments/en
	

	
	http://digital1.natlib.govt.nz/support/discover/m3essay.htm
	

	
	http://māoridesignz.com/index.php?cat=6&show=1
	

	
	School Journal 1989 Pt 1 No. 5 The Casemoth
	

	
	http://www.waikato.ac.nz/wfass/subjects/music/okta/2006/programme_sept.pdf
	

	
	http://collections.tepapa.govt.nz/ObjectDetails.aspx?oid=226862&coltype=Taonga+Māori&regno=WE000887
	

	
	http://www.tepapa.govt.nz/TePapa/English/Learning/OnlineResources/Matariki2007/MatarikiMusic/MakingaPutorino
	

	
	http://home.swipnet.se/sonoloco9/waikato/sonicthree.html 
	

	
	http://sounz.org.nz/sample_recording/2982 (Hirini Melbourne - taonga pūoru – ‘Raukatauri’)
	


INGOA KAUPAPA:

TE PŪORU
PAETAU:
Tau 9
WHIRINGA MARAUTANGA:

NGĀ PŪKENGA MATUA:     Katoa

WHENU:

Te Ao Ahupūngao
Level 3/4
NGĀ WHĀINGA HEI WHAKATUTUKI:
Ko ā ngā tauira:
· he whakamōhio, he whakaahua hoki i ngā ritenga o ngā āhuatanga ahupūngao e kitea noatia ana i te takiwā e oreore ana, e pana ana, e hikohiko ana, e tōtō ana, e mārama ana, e oro ana, e ngaru ana, e wera ana. Hei tauira; whakamōhiotia, whakaahuatia hoki te pānga o ngā tōpana(te pā me te pākore) ki te oreorenga o tētahi mea; whakamōhiotia, whakaahutia hoki ētahi tauira pūngao noa o te takiwā, ngā momo o te pūngao, ngā huringa pūngao. (Te wānanga me ngā ariā ahupūngao)
WHENU:

Ōpūtaiao 
NGĀ WHĀINGA HEI WHAKATUTUKI:
Ko ā ngā tauira:
· he mārama ki te tāhū o te whare pūtaiao me tōna ao mārama, he wā nā, ka whai tāhū anō te whare hei wānanga pūtaiao (Kaupae 3/4 Te ao mārama o pūtaiao);
· he whakapakari i te pātaka mōhiotanga, he ohu te tikanga e wānanga tahi ai ngā kōrero (Kaupae 3/4 Te pou wānanga o Pūtaiao);

· he whiu pātai, he kimi kōrero, he wānanga tauira ngāwari, he tirotiro hoki kia hua mai ai he whakamāramatanga māmā (Te pou wānanga o Pūtaiao);

· Me tīmata ki te whakamahi i ngā momo tohu, tikanga, kupu pūtaiao hoki. (te whakawhitiwhiti kōrero pūtaiao).
NGĀ HUA AKE O TE AKO:

Ka taea e ngā tauira:

· te oro te whakamōhio hei momo pūngao;

· te rerenga ngaruoro i ngā momo pāoho te whakamārama;

· ngā huringa oro: arā, te tangi, te kaha, te auau; te whakaahua, te whakamārama hoki;

· te māori o ngā tangi taonga pūoru Māori te whakamaioha atu;

· ngā momo whakamahinga me ngā tangi a ngā taonga pūoru Māori te kōrero;

· tētahi taonga pūoru te hanga.
TE MŌHIOTANGA KIA MŌHIOTIA:

Te Ao Mataora Kaupae 1/2

NGĀ RAUEMI HEI WHAI:

· Akoranga 1:

· He pahū, he kēne tini rānei, ka takaia tētahi waha ki te kirihou, ka herea ki te hererapa nui; he kini pepa hoki;

· He whāka whakarangi, he ipurau wai;

· He hererapa kua toromau ki ngā nēra e rua;

· He whāka, he pune maitai;

· He rūri maitai;

· He poi pingi-ponga e tārewa ana i tētahi tūranga rawhi me te whāka whakarangi. 

· He whāka whakarangi

· Akoranga 2:

· He waha kōpae, he waha reo irirangi rānei, he mihini whai waha anō rānei;

· He pūoru hei whakatangi (he mea kaha nei te tangi panguru);
· He kānara;

· He hiniki hei whakaatu ki te karaehe, hei hoatu rānei ki ia rōpū;

· He tūranga rawhi, he aho kotahi mita te roa e here ana ki tētahi mea pērā i te mōria.
· Akoranga 3:
· [image: image5.jpg]He rūri;

· He papa tēpu;

· Kia 6 ngā ipuipu;

· He whatanga ipuipu;

· He toko karāhe;

· He huarahi ki te wai; 

· He papakupu Pākehā-Māori/Māori-Pākehā.

· Akoranga 4:

· He wāhi mārire e kore e rangona ana te hoihoi waka, mihini rānei – me tata ki te uru rākau, te tipu, te wairere hoki, ngā wāhi e rangona ana te reo taiao;

· Ngā whakaataranga e 4 kua tīkina atu i http://www.tepapa.govt.nz/TePapa/English/Learning/OnlineResources/Matariki2007/MatarikiMusic/MakingaPutorino;

· He pukapuka (he mea tono pea i Te Puna Mātauranga o Aotearoa), me whai wāhi hoki ki te ipurangi;

· He waiata kua hopukina, kua tīkina atu rānei i  http://www.māori.org.nz/waiata/?d=page&pid=sp92&parent=84;

· He tauira tangi taonga pūoru i http://sounz.org.nz/finder/show/works?query=taonga+pūoru&x=46&y=10 Kīa atu kia kimihia anō Ngā Momo Pūoru: Taonga pūoru me ōna kōrero ka tarea te tiki atu. Mā tēnei e tino heke ai ngā whiriwhiringa hei tirotiro.

· Akoranga 5:

· He aho, he taura rānei
· He rākau māmā (he tāwhaowhao rānei menā e tata ana ki taimoana, maheni ana te momo rākau nei) 
· He rākau, he peka whārua 
· He rau harakeke (he mea mata, he mea maroke hoki)
· He pīhi hopi 
· He wheua waewae hipi, poaka, kau rānei (kohia i muri i te tununga!) 
· He pū kirihou pvc, 2hm te whatianga 
· He wiri mauringa, whaihiko rānei 

· He niho wiri 3mm 
· He pepa waru 
NGĀ WHAKAPUAKANGA:

The Reed Dictionary of Modern Māori, PM Ryan, Reed, 1995

http://sounz.org.nz/sample_recording/2982 (Hirini Melbourne - taonga pūoru – ‘Raukatauri’)

http://www.aucklandmuseum.com/site_resources/library/Education/Teachers_Guide/Teacher_Resources_Library/Māori_Education_Kits/Māori_07HeTaongaMāori_1_.pdf page 8
http://www.carving.co.nz/pūoru.html
http://whakaahua.māori.org.nz/music.htm
http://digital1.natlib.govt.nz/support/discover/m3essay.htm
http://māoridesignz.com/index.php?cat=6&show=1
http://www.waikato.ac.nz/wfass/subjects/music/okta/2006/programme_sept.pdf
http://collections.tepapa.govt.nz/ObjectDetails.aspx?oid=226862&coltype=Taonga+Māori&regno=WE000887
http://www.aotearoa.co.nz/neptunes/index.html
http://www.teara.govt.nz/1966/M/MāoriMusic/MusicalInstruments/en
http://home.swipnet.se/sonoloco9/waikato/sonicthree.html 
http://www.tepapa.govt.nz/TePapa/English/Learning/OnlineResources/Matariki2007/MatarikiMusic/MakingaPutorino
School Journal 1989 Pt 1 No. 5 The Casemoth

http://www.tki.org.nz/r/technology/curriculum/rsnz/taonga_e.php#1 (videos, books and suggested longer=term projects)
MAHERE AKORANGA 1

TE WĀ:

60 meneti 

KAUPAPA MĀORI:

Rangahau
NGĀ TOHUTOHU MĀ TE KAIAKO:

· Hei tīmatanga pea mō tēnei akoranga, me whakatangi pūoru, māu e whiriwhiri waiata, pūoru hoki hei whakatangi, hei tauira, ngā waiata o te wā, ngā pūoruoru, ngā mōteatea http://sounz.org.nz/sample_recording/2982 (Hirini Melbourne - taonga pūoru – ‘Raukatauri’) [10men]
· Ngā pātai: He aha te pūoru? He orotangi, he hoihoi pea te whakautu mai. Me pātai ēnei pātai: Kitea ai te orotangi? Hanga pēhea ai te orotangi? Mā hea te orotangi rere atu ai i tētahi wāhi ki tētahi atu? 

· Me wānangatahi i konei ngā mōhiotanga ki te orotangi? He mahi takirōpū tēnei mō Hei Mahi 1, kātahi ka kōrero ai ki te karaehe. [10men]
· Mā te wānanga nei e hua mai ai i ngā tauira he mahere KWL(Hei Mahi 2 )
· He mahi taupuni te Hei Mahi 3, me whakarite i mua i te tīmatanga o te karaehe. Ngā taputapu hei whai:

· He pahū, he kēne tini rānei, ka takaia tētahi waha ki te kirihou, ka herea ki te hererapa nui; he kini pepa hoki;

· He whāka whakarangi, he ipurau wai;

· He hererapa kua toromau ki ngā nēra e rua;

· He whāka, he pune maitai;

· He rūri maitai;

· He poi pingi-ponga e tārewa ana i tētahi tūranga rawhi me te whāka whakarangi. 

· He whāka whakarangi

Whakaritea kia waru ngā rōpū tauira, ā, me kī atu ki a rātau ka 4 meneti te roa hei whakaoti i ia mahi taupuni i te whārangi mahi Hei Mahi 3. Tukuna he rōpū ki ia taupuni, ā, mā te tangi pere, whio rānei e tīmata. Ka 4 meneti, ka huri ki taupuni kē kia oti katoa ngā mahi i ngā rōpū e 8 te mahi. [30men]

NGĀ TOHUTOHU MĀ NGĀ TAUIRA:

· Ko tāu mahi he wānanga i te orotangi mā te pūoru.

· Mō Hei Mahi 1, ka mahi ā-rōpū ki te whakatakoto i ō koutou mōhiotanga ki te orotangi, kātahi ka kōrerotia ō koutou whakaaro ki te karaehe. 

· Mō Hei Mahi 2, ka whakakīa e koutou he mahere KWL, he rārangi poutoru tēnei hei whakakōrero i a koutou mō ō koutou nā mōhiotanga ki te orotangi, ō koutou hia mōhiotanga ki te orotangi, ā, ka mutu te kaupapa nei, ka oti ano te pou tuatoru mō ngā mea i ākona e koutou i te kaupapa mahi nei. 

· Mō Hei Mahi 3, ka tirohia e koutou i roto i ngā tūmahi taupuni e 8, te rerenga o te orotangi i ngā momo pūnga, matawaka hoki.

Hei Mahi 1

HE AHA TE MŌHIOTANGA O TE RŌPŪ MŌ TE PŪORU?

Me whai whakaaro ki te whakatakoto i ēnei kōrero ki mua i te aroaro o te karaehe.

	E mōhiotia ana
	E pīrangi ana kia mōhiotia
	Kua ākona

	
	
	


HEI MAHI 3

Me toro atu ki ngā taupuni katoa ki te whakaoti i ia mahi, kātahi ka whakautu ai i ngā pātai o tēnei whārangi.

Taupuni 1:
He pahū mau kini pepa ki runga. 
Patopatohia te pahū kia kitea e ahatia ana ngā kini pepa. 
1. Kei te kite anō koe i te aha? _________________

_____________________________________________

2. Kei te rongo anō koe i te aha?_____________________

_____________________________________________

3. Nō hea mai te wiriwiri? Tuhia ki te mahere i runga nei.

4. E rere ana te ngaruoro i tēhea momo matawaka (totoka/wai/hau)? Tuhia ki te mahere i runga nei.

5. I ahu te ngaruoro ki hea? Tuhia te ara rere i te mahere, he rārangi, he pere ngā tohu. 

6. Ka ahatia te matawaka inā rere haere ai te ngaruoro?________________________

[image: image8.emf]Taupuni 2:
Tō kakī! 

Meinga ō matimati ki mua i tō korokoro, kīa atu ‘Aaa’. 
1. Kei te kite anō koe i te aha?___________________

_____________________________________________

2. Kei te rongo anō koe i te aha?_____________________

_____________________________________________

3. Nō hea mai te wiriwiri? Tuhia ki te mahere i runga nei.

4. E rere ana te ngaruoro i tēhea momo matawaka (totoka/wai/hau)? Tuhia ki te mahere i runga nei.

5. I ahu te ngaruoro ki hea? Tuhia te ara rere i te mahere, he rārangi, he pere ngā tohu. 

6. Ka ahatia te matawaka inā rere haere ai te ngaruoro?________________________

[image: image9.emf]Taupuni 3:
Te whāka whakatangi me te ipurau wai
Me āta pā te whāka whakatangi ki te papa, meinga kia tata atu ki te wai. 
     1. 
Kei te kite anō koe i te aha?___________________

_____________________________________________

2. Kei te rongo anō koe i te aha?_____________________

_____________________________________________

3. Nō hea mai te wiriwiri? Tuhia ki te mahere i runga nei.

4. E rere ana te ngaruoro i tēhea momo matawaka (totoka/wai/hau)? Tuhia ki te mahere i runga nei.

5. I ahu te ngaruoro ki hea? Tuhia te ara rere i te mahere, he rārangi, he pere ngā tohu. 

6. Ka ahatia te matawaka inā rere haere ai te ngaruoro?________________________

[image: image10.emf]Taupuni 4:
Te hererapa mautoro ki ngā nēra.
Me hawahawa te hererapa.

1. 
Kei te kite anō koe i te aha?___________________

_____________________________________________

2. Kei te rongo anō koe i te aha?_____________________

_____________________________________________

3. Nō hea mai te wiriwiri? Tuhia ki te mahere i runga nei.

4. E rere ana te ngaruoro i tēhea momo matawaka (totoka/wai/hau)? Tuhia ki te mahere i runga nei.

5. I ahu te ngaruoro ki hea? Tuhia te ara rere i te mahere, he rārangi, he pere ngā tohu. 

6. Ka ahatia te matawaka inā rere haere ai te ngaruoro?________________________

Taupuni 5:
Te whāka me te pune.

Pākia te whāka ki te pune, ā, meinga kia tata ki tō taringa.

1. 
Kei te kite anō koe i te aha?___________________

_____________________________________________

2. Kei te rongo anō koe i te aha?_____________________

_____________________________________________

3. Nō hea mai te wiriwiri? Tuhia ki te mahere i runga nei.

4. E rere ana te ngaruoro i tēhea momo matawaka (totoka/wai/hau)? Tuhia ki te mahere i runga nei.

5. I ahu te ngaruoro ki hea? Tuhia te ara rere i te mahere, he rārangi, he pere ngā tohu. 

6. Ka ahatia te matawaka inā rere haere ai te ngaruoro?________________________

Taupuni 6:
Te rūri maitai ki te taha o te tēpu.
Puritia kia mau tētahi pito o te rūri ki runga i te tēpu.

Perea tērā atu pito.
1.  
Kei te kite anō koe i te aha?___________________

_____________________________________________

2. Kei te rongo anō koe i te aha?_____________________

_____________________________________________

3. Nō hea mai te wiriwiri? Tuhia ki te mahere i runga nei.

4. E rere ana te ngaruoro i tēhea momo matawaka (totoka/wai/hau)? Tuhia ki te mahere i runga nei.

5. I ahu te ngaruoro ki hea? Tuhia te ara rere i te mahere, he rārangi, he pere ngā tohu. 

6. Ka ahatia te matawaka inā rere haere ai te ngaruoro?________________________

Taupuni 7:
Te whāka whakarangi me te poi pingi-ponga.

Āta pākia te whāka whakarangi ki te papa, ā, meinga kia tata ki te poi 

pingi-ponga e tārewa ana i te tūranga rawhi. Me pā atu ki te poi.
1. 
Kei te kite anō koe i te aha?___________________

_____________________________________________

2. Kei te rongo anō koe i te aha?_____________________

_____________________________________________

3. Nō hea mai te wiriwiri? Tuhia ki te mahere i runga nei.

4. E rere ana te ngaruoro i tēhea momo matawaka (totoka/wai/hau)? Tuhia ki te mahere i runga nei.

5. I ahu te ngaruoro ki hea? Tuhia te ara rere i te mahere, he rārangi, he pere ngā tohu. 

6. Ka ahatia te matawaka inā rere haere ai te ngaruoro?________________________

Taupuni 8:
Te whāka whakarangi me tō ihu.

Āta pākia te whāka whakarangi ki te papa, ā, me āta pā ano tētahi o ōna mārau ki tō ihu. 
1.
Kei te kite anō koe i te aha?___________________

_____________________________________________

2. Kei te rongo anō koe i te aha?_____________________

_____________________________________________

3. Nō hea mai te wiriwiri? Tuhia ki te mahere i runga nei.

4. E rere ana te ngaruoro i tēhea momo matawaka (totoka/wai/hau)? Tuhia ki te mahere i runga nei.

5. I ahu te ngaruoro ki hea? Tuhia te ara rere i te mahere, he rārangi, he pere ngā tohu. 

6. Ka ahatia te matawaka inā rere haere ai te ngaruoro?________________________

MAHERE AKORANGA 2

TIME:

60 meneti

KAUPAPA MĀORI:

Tāhū kōrero
NGĀ TOHUTOHU MĀ TE KAIAKO:

· He ngaruoro te take o tēnei akoranga. Hei whakahāngai anō i ngā whakaaro o ngā tauira ki ngā mahi o te akoranga o mua atu, me whakaatu ki te karaehe tēnei mea te ngaruoro. Ko ngā taputapu hei whakatū māu ko ēnei; he waha kōpae, he waha reo irirangi rānei, he mihini whai waha anō rānei, he pūoru hei whakatangi (he mea kaha nei te tangi panguru). Me whakatū te kānara ki mua tonu i te waha. Tahuna te kānara, whakatangihia hoki te pūoru kia kitea e ngā tauira te pānga o ngā ngaruoro ki te kānara.
· Tērā pea ka whai take kōrero te Hei Mahi 1 mō te āhuatanga kino o te ngao oro, māna anō e whai wāhi ai ngā tauira ki te rangahau i ngā takakinotanga o te hoihoi, me te waea. 

Tukuna mā ngā tauira e whakaatu mai te mahi a te hiniki, mehemea e putu ana, mā ia rōpū pea e whakamahi.
· Mō Hei Mahi 2, me whai tūranga rawhi me te aho kotahi mita te roa e here ana ki tētahi pūnga pērā i te mōria. He tāwēwē te tikanga o te mahi nei mā te tauira kia inehia te huringa(te piunga kotahi o te tāwēwē) kia mārama ai rātau ki te huringa tarapepe.
· Ko tā ngā tauira mō Hei Mahi 3, he whakataurite i te huringa ki te auautanga, ā, ka tirohia hoki te taringa roto kia mōhiotia ai te rere a te tōiri, nā reira tātau e rongo nei. He pai te pā ipurangi nei menā e taea e ngā tauira te hono atu, hei whakamārama anō, hei mahi kāinga rānei, http://www.midlandhearing.com/howwehear.htm Me whai papakupu Māori/Pākehā.

NGĀ TOHUTOHU MĀ NGĀ TAUIRA:

· Ko tāu mahi i Hei Mahi 1 he tirotiro ki ngā āhuatanga e rere ai te oro mai i tētahi wāhi ki tētahi atu.

· Mō Hei Mahi 2, ka inehia ngā huringa i ia hekona o te tāwēwē kia rite ki te auautanga o te oro.

· Mō Hei Mahi 3, ka tirohia tētahi whakaahua o te taringa kia taea e koutou te whai te rerenga o te tarapepe mai i te taringa ō-waho, ā, io rongo atu ki te roro. 
HEI MAHI 1

He momo pūngao te oro, nā he āhuatanga patukino anō ōna ki ngā mea e ora ana, ngā mea hoki kāore i te ora mehemea ka kaha rawa ake, pērā i ētahi atu momo  pūngao.

Ka inehia te kaha o te oro i te ine perekau. He pere te ine o te kahaoro, nō Arekehānara Kereama Pere tonu. Hei mahi kāinga māu, kimihia he kōrero anō mōna. 

He wiri, he ngaru, he wiri, he oro. Tērā pea kāore e kitea atu te wiri, engari ka rangona. Whakaarohia ngā kitenga o te akoranga o mua atu, ā, whakamōhiotia mai te pūtakenga o ngā wiri, ka kitea rānei, ka rangona rānei.

Kotahi anō wiri, ka rere te ngaruoro. Mā te momo kōwiri e kīa nei ko te hiniki e tohu mai.

Puritia te hiniki ki ōna pito e rua, kātahi ka kumea kia toro atu kia noho tiriwā 1hm ngā niko. Kumekumea whakamuri, whakamua hoki te hiniki. Ka kitea atu te tauira pērā i tērā i runga ake nei.

Me he rerenga takiwā, he putanga wiri. 

Ko te ngaru nei, he wiri rere, arā, he hau pineke, he hau tiriwā te hanga.

Ka rere ko te ngao, engari ngā matūriki hau ka neke, kātahi ka hoki mai. Herea tētahi rīpene tae ki tētahi o ngā niko o te hiniki, kumea kia ngarungaru. Ka kitea e koe te rīpene e neke poto ana kātahi ka hoki atu – kāore e neke mai i tētahi pito ki tētahi.

Me whai matūriki te matawaka kia rērere ai te ngaru i taua matawaka anō (ko te matawaka te kaikawe o te ngaru). Nā, ka rere te oro i te totoka, i te wai, i te hau anō hoki, kua kitea ēnei āhuatanga i te akoranga o mua atu. Engari kāore e rere i te korekore pērā i te ranginuiātea, i te mea kāore he mea hei whakawiriwiri mā ngā ngaruoro.

HEI MAHI 2

Wiriwiri ai ngā mea whakaputa oro.
Ki te piu atu, ki te piu mai tētahi mea, he wiri. Koinei te mahi a te tāwēwē. He huringa te piunga kotahi(te wiri rānei). Ko tāu mahi he tatau i ngā huringa(wiri) o te tāwēwē i te meneti kotahi.

Whakairia tō tāwēwē kia tārewa i te tūranga rawhi 
Puritia te tāwēwē i A, tukuna, tataungia hoki ngā huringa i roto i te kotahi meneti.

KO TE RERENGA I TE B KI TE C, HOKI ANŌ KI TE B TE HURINGA KOTAHI. 

2. Me mahi anō kia 3, me te tuhi i ngā tataunga ki te tēpu. 

3. Me whiri toharite ngā huringa i te meneti kotahi. 

4. Ki te whai tāima koe, me tuarua te mahi, kia poto kē te aho. 

	Te roa o te aho

(hm)
	Ngā huringa i ia meneti

	
	1
	2
	3
	tautoharite

	100
	
	
	
	

	75
	
	
	
	

	50
	
	
	
	

	25
	
	
	
	


Ka eke ngā wiri(huringa) ki te 16, ka rongo ake ngā taringa. 

16 – 20000 huringa i ia hekona te whānui o te rongo taringa tangata. 

Ko te iarere o te oro te nui o ngā huringa i te hekona; he Hēte(Hz) tōna tau ine. Kotahi huringa i te hekona, kotahi anō te hēte(1Hz). 
 ĒTAHI KŌRERO MŌ AM ME FM

Kua mōhiotia ināianei ko te iarere te nui o ngā rerenga ngaru i tētahi wāhi i roto i te kotahi hekona. 

Ko te kaha tīwera te nui o taua ngaru.
[image: image22.jpg]


Koinei ngā āhuatanga tuku reo irirangi. 

He tikanga mahi ōrite tā te reo irirangi FM me te AM. Ko te rerekētanga ko te kawe kē a tētahi, a tētahi. Ka whakarerekēhia te kaha tīwera o te reo irirangi AM hei mau i ngā kōrero orooro. Ko tā te FM he whakarerekē i te iarere(te nui o ngā ahunga kētanga o te au oro i ia hekona). 
Ka paku rerekē te kaha tīwera o ngā reo irirangi e rua nei, engari ko te painga atu o te reo irirangai FM i tērā o te AM, kāore e mate i te hoihoi hikohiko. 
Ahakoa paku rerekē ai te kaha tīwera o te tuku reo irirangi FM kāore e raru, i te mea ko te iarere kē te tikanga kawe reo, ka kore e hē i ngā raru o te kaha tīwera, ka mutu, ka kore hoki e hoihoi hikohiko. 
Ki te hiahia kimi kōrero anō, tirohia te http://electronics.howstuffworks.com/radio-spectrum.htm kei reira ētahi kōrero anō mō ngā reo irirangi e rongo nei koe, ka kite anō hoki te take i tuku reo ai a ‘Te Tapa’ o Aotearoa ki ngā iarere rerekē. 

Hei Mahi 3

E toru ngā wāhanga o te TARINGA:
· Te taringa waho 
· Te taringa waenga
· Te taringa roto
Kei te whakaahua i te taha matau ngā wāhanga e toru o te taringa e whakaaturia ana: 
Te taringa waho
Ka rere te oro i te awa taringa, māna e oreore ai te torino.
Te taringa waenga
Ka oreore ana te torino, ka wiri ana ngā iwitoru o te taringa waenga. Nā te wiri nei e rere ai te wai i te taringa roto.
Te taringa roto
Ko tā te taringa roto he tuku karere ki te roro. Te taenga atu ki te roro, kua mōhio nā he oro.
He ore te takenga mai o te oro, pērā i te takanga o te pukapuka, i te tangi a te pere, i te pīhau a te motokā. Ko te ore nei ka pā mai ki ō tātau taringa.

Ka taka ana te pukapuka, ka oreore ana ngā matūriki tata. Tutetute ana te mahi a ngā matūriki tētahi ki tētahi, tata noa ki te torino, kātahi ka oreore ko tērā(wiri). Ka kawea te wiri nei, ka whakakahatia anō hoki i te rerenga i ngā iwitoru(te hama, te paekuru, te tarapu). Ka rere wiri nā ki te wai o te taringa roto, ā, ka tukuna te karere mā te io rongo ki te roro, māna te karere e whakamārama.

Tīkina atu he pene tae, he papakupu Māori/Pākehā hoki hei tohu i ēnei wāhi o te taringa:

· awa taringa

· torino

· hoi

· taringa waho

· taringa waenga

· taringa roto

MAHERE AKORANGA 3

TE WĀ:

60 meneti

KAUPAPA MĀORI:

Reo Māori
NGĀ TOHUTOHU MĀ TE KAIAKO:

· Ngā taputapu hei whai mā ia rōpū mō Hei Mahi 1, he rūri, he papa tēpu, kia 6 ngā ipuipu, he whatanga ipuipu, he toko karāhe, he wai hoki.
Pānuitia atu ētahi kōrero pēnei i tēnei e whai ake nei, hei whakaatu ki ngā tauira te whakatinanatanga o te ariā pūtaiao kua wānangatia e rātau, hei hoahoa taonga pūoru.

Nō neherā ano te taonga pūoru nei te pū pēne, ā, i takea mai i te tikanga puni pū, arā, tekau neke atu ngā pū rerekē te roa(te kati i etahi wā) te hanga. Ka aua atu nei te pū pēne e whakatangihia whānuitia ana e ngā iwi māori, e ai rā, koinei te tipuna o te ōkena pū me te hāmonika. Nō te atua Kariki, nō Pan te ingoa o te pū pēne. Hangaia noatia ai i te inanga, i te kākaho nui (Arundo donax)rānei; he rākau, he kirihou, he maitai hoki ētahi.  

He mea puni i tētahi pito ngā pū o te pū pēne, ā, he ngarutū te ritenga kia kotahi waruoro te hekenga i tērā o te pū puare rite nei te roa. Ko te tikanga tawhito o ngā iwi o Amerika ki Te Tonga, he tuku pōhatu pakupaku, he pata kānga maroke rānei ki roto i ngā pū, kia tika ai te tangi a te pū. He harare(he ware pī te harare matua) te mea hei whakarangi i ngā pū hou o ngā momo pū Rōmāniana o nāianei. He taputapu motuhake tonu hei puru, hei tīkaro hoki. Ka whakamahia hoki te pangu, te puru rapa hoki, he ngāwari kia tere ake ai te whakarangi i ngā pū. 
· Kei te matatau o ngā tauira ki te reo Māori te tikanga o Hei Mahi 2, kia whakangāwarihia, kia ahatia rānei. Kua whakaritea tēnei mahi mō ngā tauira paku nei te matatau, nā reira kua reo rua mai te karawhiu.
· Me whai papakupu Pākehā-Māori/Māori-Pākehā. Arahina ngā tauira i runga i ō ratau matatau ki te tākupu, ki te pūtaiao, ki te reo Māori anō hoki.

NGĀ TOHUTOHU MĀ NGĀ TAUIRA:

· HEI MAHI 1, e rua ngā mahi tirohanga kia mōhio ai koutou ki te pānga o te tangi ki te iarere mā te whakataurite i te roa o te pūnga wiriwiri me te oro e puta mai ana.

· Ko tā HEI MAHI 2 he whakapakari anō i te mōhio kia mārama ai koe ki te whare kupu o te ao pūoru.
Mutu ana ia akoranga, whakairohia he WHARE KUPU hou hei whakakāinga i ngā kupu hou kua kōrerotia ake nei. 

· HEI MAHI 1

He kaha, he ngāwari, he teitei, he panguru rānei te oro pūoru.

Mā te kaha tīwera e tohu te kaha, te ngāwari rānei.

Mā te teitei o te ngaru e tohu te kaha tīwera o te oro. Ka kaha ake te oro, ka teitei ake te ngaru, ka nui rawa te kaha tīwera. Heoi, ki te iti te kaha tīwera, ka ngāwari kē te oro.

Kāti, ka pēhea ngā oro teitei, tāngurunguru rānei? Ka kīa tēnei ko te wau, ko te iarere tōna hoa pūmau.

E mōhiotia ana ko te iarere te rerenga ngaruoro i tētahi wāhi i ia hekona. Ka tere ake te tōiri o te pāoro(ka maha atu rānei te iarere) ka teitei ake te wau. Nā reira, ki te heke te iarere, ka rea kē te oro.
Ko te tikanga o te mahi tirotiro nei he whakatau mehemea mā te roa o te pāoro e tohu te tere o te tōiri, nā, he roa rānei te hoa o wau.

Hei mahi tuatahi, ka whakamahia te rūri ki te tapa tēpu (he rite te mahi nei ki tērā o Taupuni 6 i Akoranga 1)

1. [image: image28.jpg]


Whakatakotoria te rūri kia 8hm te wāhi e toro atu ana i te tapa tēpu. Āta perea te wāhi toro. Tuhia tāu i kite ai, i rongo ai. 

2. Mahia anō kia 5hm anō te toro. Tuhia ngā hua o tō mahi ki te tēpu i raro nei. 

3. Mahia anō kia whā katoa ngā toronga o te rūri.

	Te roa o te rūri

(hm)
	Te wau o te oro

(teitei / rea)
	Te tere o te tōiri

1 = tere ake, 4 = pōturi iho

	8
	
	

	13
	
	

	18
	
	

	23
	
	


Nā, tīkina atu kia 6 ngā ipuipu rite, whakakīa ia ipuipu ki te wai kia rerekē, ā, hoatu ki roto i te whatanga ipuipu, kia wainui ki te waiiti. 

He haupoto tō te ipuipu wainui atu, he hauroa tō te ipuipu waiiti.

Pākia ia ipuipu ki te toko karāhe. 

2. Whakarongo ki te rangi o ia ipuipu.

3. Tuhia ngā pae wai ki te mahere ipuipu i raro nei, me te tohu mai anō nō tēhea te tangi tioro, nō tēhea te tangi rea.

Mukua atu te kupu hē i ēnei rerenga kōrero:
· He tere ake/pōturi iho te pou haupoto i te pou hauroa. Nā, ka teitei/rea te tangi.

· Ka teitei/rea te tōiri o te pou hauroa i tērā o te pou haupoto. 

Hei whakamahara

Āta tuhia ki te mahere nei, te kaha tīwera me te iarere o te ngaru. 


Hei Mahi 2

Kei raro nei tētahi tauira WHARE KUPU kua oti kē te whakairo. Tīkina atu ngā kupu kua whakarārangihia hei whakairo WHARE KUPU.

Mā tō koutou kaiako koutou e ārahi, e tuku papakupu, rauemi hoki. 

Hei tauira:

	KUPU

Te Reo Māori:        taringa
Te Reo Pakeha:     ear
	WHAKAMĀRAMATANGA

Te kaiwhakarongo, te kaitaurite o te tinana.

The sense organ of hearing and balance.

	TAUIRA

He pū te rite o te taringa waho kia hopukia ngā ngaruoro ki te awa taringa. 
	MAHERE HEI WHAKAMAHARA

RĀRANGI KUPU

	Reo PĀKEHĀ
	Reo Māori
	Reo Pākehā
	Reo Māori

	energy
	hiringa/ngao
	compress
	whakakopeke

	sound
	tangi
	volume
	rōrahi

	sound waves
	parangēki/ngaruoro
	medium
	aratauhoko/matawaka

	vibrate
	wiri
	pitch
	wau

	vibration
	hawahawa
	frequency
	iarere


TE WHAKATIPU I TŌ PĀ KUPU

I a koe e whai haere ana i ngā mahi o te kaupapa nei mō te PŪORU, me whakairo WHARE KUPU hou mō ia kupu hou.

MAHERE AKORANGA 4

TE WĀ:

60 meneti mō ia akoranga

KAUPAPA MĀORI:

Whakawhenua
NGĀ TOHUTOHU MĀ TE KAIAKO:

· Mā te pūrākau o Hineraukatauri e wāhi ake tēnei akoranga. He atua ia nō ngā pūtōrino Māori. Ko ia hoki te tamāhine a Tāne Mahuta. Ko te tangi wairua a te pū a raukatauri te tangi a te pūtōrino.

Mō Hei Mahi 1, haria ngā tauira ki tētahi wāhi mārire, kāore i te hoihoitia e te haruru waka, mihini hoki. Me he rākau, he pātītī, he wairere, ko te painga atu terā, ka rangona ngā tangi o taiao. Tukuna ngā tauira ki te kimi wāhi noho mō rātau i roto i te kotahi meneti, hei wāhi whakarongo. Kīa atu ki a rātau kia moea ō rātau whatu. Me kapu hoki ō rātau ringa ki muri i ngā taringa kia rahi ake te taringa waho hei mau oro, anō nei he taringa rāpeti tonu te rite. Mā te huri kē o ō rātau ringa ki mua taringa ka rangona ngā oro ki muri. Ka nui rawa te 5 meneti mō te hunga tauira Tau 9.



     

Ngā pātai hei pātai i te mutunga:

· E hia ngā momo oro rerekē i rongo ai koe? 
· He aha te wau o ia oro?
· Mōhio anō koe nō hea mai ngā oro? 

Tērā pea kua mau i ngā tauira ētahi o ngā oro o taiao me ngā takenga mai. Kīa atu ki a rātau me Māori ngā kupu hei whakamārama. Ka hangaia ngā taonga pūoru Māori hei whakaputa i te reo o taiao.

Nā, ka hoki atu ki te rūma, whakaatahia ngā hoputanga whakaata e 4(ka pau katoa i te 4 meneti), tīkina rānei i te ipurangi me ngā kōrero i http://www.tepapa.govt.nz/TePapa/English/Learning/OnlineResources/Matariki2007/MatarikiMusic/MakingaPutorino. Ka whakaaturia mai tētahi tohunga hanga taonga pūoru e hanga pūtōrino ana, he pū panguru nei te reo tangi. Ko te pū a raukatauri te rite o te hanga, he reo atua hoki tōna, nō Hineraukatauri. 

Mō Hei Mahi 2, ka rangahaua e ngā rōpū tauira ā rātau ake taonga pūoru; mā te kaiako e whiri ingoa kia whānui te horapa ki ngā momo taonga pūoru. Mā te rangahau ka whai kōrero hei pakiwaitara, ka whai take hoki hei waiata ā-ringa i te akoranga whakamutunga. Me whai pukapuka, me whai wāhi hoki ki te ipurangi mō te mahi rangahau – tērā pea me tono ki Te Puna Mātauranga o Aotearoa. Me tono kaumātua hoki hei āwhina mai ki te tito waiata.

Tīkina atu he waiata i http://www.māori.org.nz/waiata/?d=page&pid=sp92&parent=84, whakatangihia rānei ētahi atu waiata i te wā o te rangahau. Tērā pea kua rangona kētia ko tēnei:

http://sounz.org.nz/sample_recording/2982 (Hirini Melbourne - taonga pūoru – ‘Raukatauri’) me ētahi atu i http://sounz.org.nz/finder/show/works?query=taonga+pūoru&x=46&y=10 

NGĀ TOHUTOHU MĀ NGĀ TAUIRA:

· Mā tō kaiako te Hei Mahi 1 e ārahi, ā, he mahi takirōpū te Hei Mahi 2.
· Mō Hei Mahi 1 ko te mahi nui māu he kaupare atu i ngā oro whakawai o te takiwā kia pau te whakaaro ki te hau taiao, he āta whakarongo te tikanga kia mau i a koe ngā reo me ngā kaikawe reo o taiao. 
· Ka whiriwhiria tētahi taonga pūoru mā tō rōpū hei rangahau mā koutou mō Hei Mahi 2. Mā te rangahau ka whai kōrero hei pakiwaitara, ka whai take hoki hei tito waiata ā-ringa hei waiata mā koutou i te akoranga whakamutunga. Ka whai kaumātua hoki hei āwhina. 
HEI MAHI 2

TAONGA PŪORU

Manawa mai te hā, manawa mai te kō, manawa mai te hau, he mauri ora, he mauri oro. 

Ka whakaritea he ingoa taonga pūoru hei take kōrero mō tō rōpū. Kimihia ngā kōrero e whai ake nei mō taua taonga. Mā te rangahau ka whai kōrero hei pakiwaitara, ka whai take hoki hei tito waiata ā-ringa hei waiata mā koutou i te akoranga whakamutunga.
Ko ēnei ngā taonga pūoru ka rangahaua e te karaehe; kia kotahi anō mā tō rōpū. 


Kōauau


Nguru


Pūtōrino


Pūtātara

Pūkāea


Pūrerehua


Pahū
Mā tō kaiako e whai pukapuka mā koutou mō ngā taonga pūoru Māori. Anei hoki ētahi pā ipurangi hei tirotiro:

http://www.aucklandmuseum.com/site_resources/library/Education/Teachers_Guide/Teacher_Resources_Library/Māori_Education_Kits/Māori_07HeTaongaMāori_1_.pdf  - whārangi 8 (ō-runga)

http://www.carving.co.nz/pūoru.html
http://whakaahua.māori.org.nz/music.htm
http://digital1.natlib.govt.nz/support/discover/m3essay.htm
http://māoridesignz.com/index.php?cat=6&show=1
http://www.waikato.ac.nz/wfass/subjects/music/okta/2006/programme_sept.pdf (whārangi 5)

http://collections.tepapa.govt.nz/ObjectDetails.aspx?oid=226862&coltype=Taonga+Māori&regno=WE000887
http://www.aotearoa.co.nz/neptunes/index.html
http://www.teara.govt.nz/1966/M/MāoriMusic/MusicalInstruments/en
http://home.swipnet.se/sonoloco9/waikato/sonicthree.html 

MAHERE AKORANGA 5

TE WĀ:
60 meneti (ka whai akoranga anō pea kia oti pai ngā taonga pūoru me ngā waiata ā-ringa te whakarite) 

KAUPAPA MĀORI:

Te Hao
NGĀ TOHUTOHU MĀ TE KAIAKO:

He hanga taonga pūoru te kaupapa o tēnei akoranga(me tētahi anō menā e tika ana kia tino rite mō te waiata haka i te akoranga whakamutunga). Ka whakaritea ngā rauemi mō ngā tauira hei hanga taonga, pēnei i ēnei; 

· He aho, he taura rānei
· He rākau māmā (he tāwhaowhao rānei menā e tata ana ki taimoana, maheni ana te momo rākau nei) 
· He rākau, he peka whārua 
· He rau harakeke (he mea mata, he mea maroke hoki)
· He pīhi hopi 
· He wheua waewae hipi, poaka, kau rānei (kohia i muri i te tununga!) 
· He pū kirihou pvc, 2hm te whatianga 
· He wiri mauringa, whaihiko rānei 

· He niho wiri 3mm 
· He pepa waru 

· Ka whakaaturia e ngā tauira ā rātau taonga pūoru i te waiata haka i te akoranga whakamutunga. 

· Tērā ka whāia e ētahi tauira ngā tohutohu o te whārangi Hei Mahi, ko ētahi kei tua kē ngā whakaaro e whāwhā haere ana me kore pea e kitea ētahi āhuatanga auaha ake nei hei hanga, hei rangahau hoki mā rātau.

· Me he whakairo taonga pūoru te hiahia o te tauira, me whakairo pīhi hopi ki te pene rākau. 

· Me whai wāhi ki te waiata ā-ringa inā wātea ana.

· Mā te kaiako e whakatau menā ka whai tāima anō ki te whakarite waiata hei haka mā rātau. 
NGĀ TOHUTOHU MĀ NGĀ TAUIRA:

· Ka hangaia he taonga pūoru i te rā nei. Kua whakaritea ētahi momo rauemi hei mahi mā koutou i te whārangi Hei Mahi, engari kei a koutou anō te tikanga mehemea e hiahia ana koutou ki te tiki rauemi atu, ki te hanga taonga pūoru kē atu.

· Whakaritea he wā hei parakatihi mā koutou i te waiata ā-ringa mō tō rōpū.

· Ka whakaaturia, ka whakatangihia ēnei taonga pūoru i te akoranga whakamutunga.
HEI MAHI 
Nō te whānau puhi te taonga pūoru, te tangi wairua o ngā tīpuna. 

He aroha, he kohara, he mamae, he pōuri tōna reo. 


Ka waihangatia e koe he taonga pūoru i runga i ngā tohutohu i raro iho nei, i runga rānei i tāu i kimi ai, i rangahau ai i tērā o ngā akoranga. 

He nui ngā momo hanga o te taonga pūoru, mai i te kū me tōna aho kotahi, tae atu ki hanga whīwhiwhi anga rākau o te pūpakapaka, me te tau o te rau pūpū harakeke. 
· Me puhi pae atu te rau harakeke.

· Whakatauritea te oro o te rau maroke ki tērā o te rau mata.
He whakamatāra, he whakatūpato te tangi a te pūrerehua, "Kia hiwa rā, kia mataara, kia tūpato". 
He porotītaha, he koi ngā pito te āhua o te pūrerehua. Ka herea ki te aho, ka piua kia rere ki runga upoko, reo kēhua ana te tangi mai. 
Hangaia ai ngā pūrerehua o nehe rā i te rākau, pērā i te matai, i te parāoa rānei, i te pounamu rānei. 
He muka whiri te aho. Ko te hiahia o te tangi, ko te rahi ano o te pūrerehua. 
Ehara te pūrerehua i te taonga tākaro, he tikanga anō ōna pērā i te karanga ua hei wai mō te māra kai. Ko te mea i tākarohia, i whakatangihia hoki e te tamariki, he pūrerehua paku nei, he pihi rākau rahirahi kua herea ki te aho kono ka karea. 
· Me whai rākau, rauemi aha rānei āhua 14hm te roa mō te hanga pūrerehua hou. Kōwiria he puare ki tētahi pito hei here i te aho(tahi ringa pea te roa).
· Ka herea ana te aho ki te puare, piua ki runga i tō upoko kia tere te rere. Kōwhaiwhaitia. 
· Whakatauritea ngā tangi o ā koutou pūrerehua. 
Ko te kōauau tētahi o ngā momo pū. I hangaia ngā kōauau o nehe rā i ngā kōiwi waewae, ringa tangata, i te rākau rānei. He poroporo, he tutu, he neinei ngā momo rākau nei, he ngohengohe ō-roto ka hahaotia ake. Ka whakamahia hoki te matai, te rimu me te totara, kāore nei he iho. Whakatangihia ai te kōauau ki te waha, ko ētahi ki te ihu pērā i te nguru. 

· Me whai pū kirihou pvc hei hanga koauau hou. Kia 2hm te whatianga, kia āhua 15hm te roa. 

· He pai ano te hanga i te kōiwi kararehe, i te pū pepa rānei.

· Tīkina atu he wiri hiko, wiri mauringa rānei, me whai niho wiri 3mm hei kōwiri puare i te rākau, i te kōiwi rānei. Kōwiria ngā puare e toru mai i te pito puhi, kia 3, kia 6 kia 10 hm te tiriwātanga.

· Waruwaruhia ki te pepa waru kia maheni.

· Puhia whakapae atu te pito tata ki te puare 3hm. 
· Whakamātautauria, whakatangihia kia waiata mai ai. 

MAHERE AKORANGA 6

TE WĀ:

60 meneti

KAUPAPA MĀORI:

Whakawhenua
NGĀ TOHUTOHU MĀ TE KAIAKO:

· Te haka a Tānerore, te waiata a Hineraumati, tangi ana te hūrō! Ka waiatatia mai e ngā tauira ā rātau waiata ā-ringa i tīmata rā i Akoranga 4, ka whakatangihia hoki ā rātau taonga pūoru.

· Pōhiritia te hunga kaumātua, ngā kaiako hoki e kaingākau ana ki te kaupapa kia haramai.

· Whakaritea he kaikōrero hei mihi ki te manuhiri.

· Mā ia rōpū e whiriwhiri kaikōrero hei whakamārama i tā rātau waiata ā-ringa i mua i te waiatatanga mai.
NGĀ TOHUTOHU MĀ NGĀ TAUIRA:

· Ka eke panuku, ka eke tangaroa, ka eke Hineraukatauri, tangi ana te koa, he ora!

Ngā kōrero hei rangahau:


Te āhua o te taonga 


I hangaia i te aha? He aha hoki ngā taputapu tārai? 


I hangaia pēheatia? 


I pēhea te whakatangi? 


I whakatangihia i hea, mō te aha rānei? 


He aha ngā momo tangi?

Richard Nunn playing a ku (from � HYPERLINK "http://www.olol.school.nz/te_ara_resource.pdf" ��http://www.olol.school.nz/te_ara_resource.pdf�)

Richard Nunn with a pounamu purerehua (from � HYPERLINK "http://www.olol.school.nz/te_ara_resource.pdf" ��http://www.olol.school.nz/te_ara_resource.pdf�)

Richard Nunn playing a koauau  (from � HYPERLINK "http://www.olol.school.nz/te_ara_resource.pdf" ��http://www.olol.school.nz/te_ara_resource.pdf�)

